
SAKLISTE.

Saksnr.
Arkivsaksnr.




Tittel.

0041/09
08/00572




RV 546 HUFTHAMAR FERJEKAI-HAUGLAND.  FORSLAG TIL REGULERINGSPLAN FOR GANG- OG SYKKELVEG RV. 546 HUFTHAMMER FK - HAUGLAND

0042/09
05/01148




GNR. 35 BNR. 2, 2.GANGS HANDSAMING AV REGULERINGSPLAN FOR MELINGSVÅGEN, HUNDVÅKØY.

Storebø, 24.03.2009

​​​​​​​​​​​​​​​​​​__________________________

Helge Andre Njåstad (sign.)
Leiar

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
08/00572



RV 546 HUFTHAMAR FERJEKAI-HAUGLAND.  FORSLAG TIL REGULERINGSPLAN

FOR GANG- OG SYKKELVEG RV. 546 HUFTHAMMER FK - HAUGLAND

Saksnr :
Utval:
Møtedato.

0056/08
Kommunestyret
29.04.2008

0015/09
Planutval
22.01.2009

0041/09
Planutval
30.03.2009

0040/09
Kommunestyret
30.03.2009

Rådmannen si tilråding:

Austevoll kommunestyre godkjenner i medhald av pbl § 27-2, reguleringsplanen for gang- og sykkelveg Rv546 Hufthammer FK – Haugland. Plankartet er sist revidert den 27.03.2009 og føresegnene sist revidert den 27.03.2009.  
Saksdok :

1. Forslag til reguleringsplan dt 27.03.2009 frå Statens vegvesen region vest. Endeleg plan vil vere klar til kommunestyremøtet 30.mars 2009 og vert lagt fram då.

2. Merknad til utlagt plan  forslag frå Tore Hufthammer reg. den 03.03.2009.

3. Merknad til planforslag frå Magne Instefjord  reg. inn den 26.02.2009.

4. Fråsegn frå Kystverket Vest den 18.02.2009.

5. Uttale frå Fylkeskommunen den 31.07.2008.

6. Fråsegn frå Fylkeskommunen den 12.02.2009 vedk kulturminne. 

7. Merknad frå Inger Anne Mortvedt den 19.08.2008.

8. Tracèkart over gang- og sykkelvegen.

Bakgrunn:

Kommunestyret godkjende i møte 29.04.2008 oppstart for planarbeid i samband med bygging av gang- og sykkelveg mellom Hufthammer fergekai og Haugland. Statens vegvesen er tiltakshavar og Austevoll kommune er ansvarleg planmynde. D  et vart varsla oppstart planarbeid på vanleg måte og kjende grunneigare fekk tilsendt brev.

  
Vurdering:

  
Austevollbruene opna 17.november 2007 og bind saman øyane Huftarøy og Hundvåkøy. Riksveg 546 mellom Haugland og Hufthammer ferjekai har dårlegare standard enn denne nybygde delen av riksvegen, og det maglar gang- og sykkelveg på strekninga.   Ved ferjeavgang og –ankomst er det til dels stor trafikk på strekninga og det oppstår ofte farlege situasjonar. Etablering av gang- og sykkelveg samt utbetring av eksisterande riksveg på den 1,7 km lange strekninga skal føre til betring for trafikkantane, spesielt gåande og syklande. 

Det er kome inn nokre uttaler til planforslaget som alle vart oversendt Statens vegvesen som tiltakshavar. Ønskjer og krav er innarbeidd i den grad vegvesenet fann det riktig og forsvarleg etter dei normer dei skal følgje. Det vart også halde open kontordag for grunneigare og interesserte partar den 17.februar 2009 på kommunehuset der representanter frå Statens vegvesen møtte.

Rådmannen har ikkje merknader til framlagt plan og kan rå planutvalet og kommunestyret til å godkjenna planen.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/01148



GNR. 35 BNR. 2, 2.GANGS HANDSAMING AV REGULERINGSPLAN FOR

MELINGSVÅGEN, HUNDVÅKØY.

Saksnr :
Utval:
Møtedato.

0113/05
Planutval
27.09.2005

0006/07
Planutval
25.01.2007

0016/07
Kommunestyret
06.02.2007

0046/08
Planutval
29.05.2008

0042/09
Planutval
30.03.2009

0043/09     Kommunestyre
30.03.2009
Rådmannen si tilråding:

Austevoll kommunestyre godkjenner i medhald av pbl § 27-2, reguleringsplanen  for gnr. 35, bnr. 002 Melingsvågen.   Plankart og reguleringsføresegner er dagsett 08.02.2008. 

Ettersom fylkesmannen har ståande motsegn til planen vert den oversendt departementet for endeleg godkjenning. 

Handsaming/vedtak i Planutval den 29.05.2008 sak 0046/08

Handsaming:

  
Vedtak:

  Det faste utvalet for plasaker godkjenner i medhald av plan- og bygningslova §27-1.2, at framlegg til reguleringsplan for gnr 13, bnr. 2 m/fl., vert lagt ut til offentleg ettersyn og sendt på høyring. Plankart dat  08.02.08 og føresegn dat 08.02.08.

Saksdok :

1. Brev dt 02.02.2009 frå søkjar Planconsult AS med oppmoding om å fremje saka for kommunestyret. 

2. Brev dt 24.10.08 frå Planconsult AS med redegjøring etter høyringsrunden.

3. Kart over Melingsvågen.

4. Brev med motsegn dt 18.07.08 frå Fylkesmannen, miljøvernavdelinga.

5. Brev dt 01.07.08 med fråsegn frå Statens vegvesen region vest.

6. Brev dt 11.07.08 frå Fiskeridirektoratet region vest.

7. Brev dt 07.07.2008 frå Kystverket vest.

8. Stiftelsen Bergens Sjøfartsmuseum med brev dt 15.07.2008.

9. Brev frå Fylkeskommunen dt 06.02.2008 vedk oppstartsmeldinga.

10. Planføresegner dt 08.02.2008.

11. Plankart dt 08.02.2008.

12. Utdrag frå kommuneplanen si arealdel.  
Bakgrunn:

Planutvalet godkjende i møtet den   29.05.08 at framlegg til reguleringsplan for Melingsvågen vart sendt på høyring og lagt til offentleg ettersyn. 

Vurdering:

Fylkesmannen ved miljøvernavdelinga har sendt motsegn til planforslaget grunngjeve med  at planen viser utbygging i eit LNF-nei-område i kommuneplanen.   Det gjeld til saman 15 naust med tilhøyrande småbåthamner og kaiar, veg, parkering samt miljøstasjon.

Statens vegvesen krev at det vert innarbeid føresegner om rekkjefølgje slik at krysset mot hovudvegen vert sett i forskriftsmessig stand før utbygginga i planområdet  starter. Dette vil bli gjort. 

Fiskeridirektoratet region vest kan ikkje sjå at dette planforslaget vil representere noko konfliktpotensiale i høve til arealbruk tilknyta fiske eller akvakulturverksemd, slik at dei har ingen vidare merknader til saka.

Bergens Sjøfartsmuseum skriv i sitt brev at dei ønskjer å gjennomføre ei registrering av eventuelle kulturminne og ber om nærare kontakt med tiltakshavar og søkjar. Det har ikkje vore nærare kontakt mellom partane og slik registrering er ikkje gjort.

Hordaland fylkeskommune kommenterte oppstartsmeldinga frå søkjar i sitt brev 06.02.2008. 

Dei gav dei vanlege generelle kommentarane men minna òg om brev frå Bergens Sjøfartsmuseum som varsla registrering etter kulturminne i denne saka. Dei hadde ikkje kjennskap til automatisk freda kulturminne eller andre verneverdige kulturminne i det aktuelle planområdet på land. Dei hadde difor ikkje merknader til forslaget på det stadiet av prosessen.

Kystverket vest har ingen mrknader til planforslaget i følgje brevet derfrå.

Fylkesmannen ved miljøvernavdelinga står fast ved sin motsegn til planen. Austevoll kommune ønskjer difor å få denne reguleringsplanen vurdert i departementet. Kommunen vurderer indre del av Melingsvågen som særs eigna for naust og småbåthamn då den allereie langt på veg er utbygd med det føremålet, spesielt på austsida av vågen. Nær heile den indre vågen er i kommuneplanen sett av til føremålet verneverdig naustområde. Eit stort inngrep er allereie gjort i strandsona kring vågen og med dette tiltaket får fleire tilgang til sjøen og båtlivet som friluftsliv noko kommunen er opptekne av. Ved å konsentrere utbygginga inne i denne vågen kan vi samstundes spare andre urørte arealer noko som også er i tråd med kommunal arealstrategi. Den austre del av den indre vågen treng strengt tatt ikkje ein reguleringsplan då utbygging kan skje gjennom fortetting i allereie utbygd område. 

Rådmannen vil difor rå til at planen vert godkjend og oversendt departementet for godkjenning. 

